
Насос станциялари ва энергетика соҳасида 2019 йил давомида амалга 

оширилган ишлар тўғрисида маълумот 

Республикамизда жами суғориладиган майдонлар 4,3 млн. гектарни 

ташкил этиб, шундан 2,4 млн. гектари (55 фоизидан ортиқ) насос станциялари 

вазирлик тасарруфида 1687 та насос станцияси, 5285 дона насос агрегати, 7856 

дона суғориш ва мелиоратив қудуқлари ёрдамида суғорилади. 2019 йилда 

вазирлик тасарруфидаги насос станциялари, уларда ўрнатилган насос 

агрегатлари, суғориш ва мелиоратив қудуқлар, подстанциялар, 

трансформаторлар ва электр узатиш тармоқларини техник соз ҳолатда сақлаш, 

ишончли ишлашини ҳамда уларни такомиллаштиришни таъминлаш ва 

ривожлантириш борасида кенг кўламли ишлар амалга оширилди. Жумладан: 

- насос станцияларида 2717 дона насос агрегатлари, 1260 дона суғориш 

қудуқлари жорий ва тубдан таъмирланди; 

- замонавий энерготежамкор технологияларни жорий қилиш мақсадида 

169 дона конденсатор қурилмаси, 1457 дона қуёш батареяси, 39 км 

узунликдаги турли кучланишли кабель ва 134 дона частота ўзгартирувчи 

қурилма ўрнатилди. 

Электр энергиясини тежаш ҳамда улардан оқилона фойдаланиш бўйича 

олиб борилган чора-тадбирлар натижасида ҳисобот даврида 7408 млн. кВт. 

соат электр энергияси истеъмол қилиниб, 2018 йилга нисбатан 586 млн. кВт. 

соат электр энергияси кам ишлатилишига эришилди. 

  



Сув тежовчи технологияларни жорий этиш борасида 2019 йилда 

амалга оширилган ишлар тўғрисида маълумот 

 

Ўзбекистон Республикаси Президентининг 2018 йил 27 декабрдаги 

“Пахта хом ашёсини етиштиришда томчилатиб суғориш технологияларидан 

кенг фойдаланиш учун қулай шарт-шароитлар яратишга оид кечиктириб 

бўлмайдиган чора-тадбирлар тўғрисида”ги қарорининг ижросини таъминлаш 

мақсадида сув тежовчи технологияларни жорий этиш борасида 2019 йилда 

қуйидаги ишлар амалга оширилди: 

Республикабўйича жами 11,3 минг гектар майдонда 193 млрд. сўм, 

шундан, 104,7 млрд. сўм пахта хомашёсини етиштирувчиларнинг ўз 

маблағлари, 88,3 млрд. сўм тижораат банклари томонидан кредит маблағлари 

ҳисобидан пахта етиштиришда томчилатиб суғориш технологияси жорий 

қилинди. 

Бунинг натижасида: 

40,2 млн. м3 сув тежалишига эришилди ва бу 6 минг гектар майдонда 

такрорий экинлар етиштириш имконини берди; 

минерал ўғитлардан фойдаланиш ҳажми 8,4 минг тоннадан 6,7 минг 

тоннага қисқарди (20%); 

ёнилғи-мойлаш маҳсулотлари сарфи 2,6 минг тоннадан 1,7 минг тоннага 

камайди (35%); 

ишлаб чиқариш харажатлари оптималлашиб, 9,4 млрд. сўмдан 3,7 млрд. 

сўмга қисқарди (60%); 

пахта майдонларида ҳосилдорлик гектарига ўртача 45–60 центнерни 

ташкил этди (2018 йилда 28–40 центнер бўлган). 

Қурилиш-монтаж ишлари якунланган 10,6 минг гектар пахта 

майдонлари учун давлат бюджети ҳисобидан 88,2 млрд. сўм (84,6 млрд. сўм 

гектарига 

8 млн. сўм субсидия ва 3,6 млрд. сўм банк кредит фоизининг 10 фоизли 

қисмини қоплаш учун) субсидия маблағлари ажратиб берилди. 


